
Ω9.65.06.01 [0]
 LATPY 

=============================

Ω9.65.06.02 [0]

NGUAY…MIHEI KADUAN NAIMEI BUK GE!  Heizaengrui phaykaemv daihmei laal ana daicranvmei mikzuat khou zauc kho– saakan kumc – “lwmmei tuang kabangbi swmei lat-hy” tumei tihei.  Mihei BAIBAL…KABISWMEI tuang Kalangv CHARUKMEI the, LAANCLOU BAMMEI Baibal tubammei tei the.

=============================

Ω9.65.06.03 [0]

Lat hei liamc padakpat puni the—aniu rui aseicdou thayna bammei phuangpatloumei buknunc kumcna, -- katuang baic taph-tapmei kalangv khatni kakiaknunc duanc thau kho.

Aseic tuang Baibal hei reynungc pupouh ganv tuang nthanmei latrik khou rui mpeyna baic the. Tiki tingsaeng chamv tei thu kaganv kathuicna khou kalaih mak ge.

=============================

Ω9.65.06.04 [2]

Mihei, LAANCLOU BAMMEI BAIBAL tuna kawmei lam thu…   

////
Kalangv khatni kakiaknunc hei phupat punimei rui e.
Ntau nganv khou, nanglung Baibal thuap tei duanc thau bam nuh the. 

Heizaeng rui…ntau lianv katuanv keynimei lam hei rui dincloumei hei 

////
Ravguangc lat hei bumaengh luanv khou kaduan naimei, kaluan karaengv naimei khatni nganvmakmei e…kida khang makmei lat-hy nunc khuam kaduailoumei khou hei nang rui lwm nsihsingv nuhmei e – hypouc nunc, ringhbamv chamv, khatni kalingsiakna kandih khou lungc bammei nunc khang bumaengh rui chaengdincloumei khou e! 

=============================

Ω9.65.06.05 [0]

Kathai nkhavmei #18 … LAANCLOU BAMMEI BAIBAL twna kawmei hei lev …taancgut pukhou nang gaatmei tei miancgut ngam punide.  Mitei matak khat kathai zauc ethei kariannunc khatni lat hiaknunc ariu puni.  Heiruina kabangc kathai keynuh khang zailou puni.  Chamdaanv tha?  Kahouh lakho.

=============================

Ω9.65.06.06 [5]

Baibal dipnunc phitpatlou bammei maengc rui kahouh the, 

mikhou hei kalangv tachat swna phitpatlou e.

////
kachung khou kalangv kanei pat khang swlou e...

////
…kalangv padeih rui kabiak khat thangc kumna padeih rui khat biak thangc naibam the.  Nguay howpat chiwnana how khuang dithe 

////
…kalangv pat khang madancloumei tei Baibal tuang kalangv daihmei kanei chung khou e.  Mihei rui kandih ruanvry khou nthukliangmei thouduak ta tihowlou e – Kalvary tuang Kros khatni aniu Poubauhmei rui khaengloumei.

////
mbaibiak khou kalangv padeih madancloumei hei rui ntau khang swna aniu rui kaw bammei KAGUANGC CHUYMEI PARY hei the…

////
….nzat biak hei rui, KATHANC RANVMEI PARY the.

=============================

Ω9.65.06.07 [0]

Ntauthu kalangv guai khang kasing hei kaduan naina lou kho... mbaibiak KALANGV KHAT khou rui thauna, nzat biak khou KALANGV TACHAT phauh pat tangh khang swlou e.

=============================

Ω9.65.06.08 [4]

Kabuk khou kalangv guai ta ti alamlou bammei kalam gaymei azuh ni phupat puni e.  Aniu rui, lat khang sana, kalangv nunc hei ti alam e. 

////
1 lev 5, 

////
2 lev 6, 

//// 
3 lev 7, khatni 

////
4 lev 8.

=============================

Ω9.65.06.09 [3]

Kalangv 1 lev 5 hei zauc kho.  Mihei rui Baibal pary luanv daicthaumei khou kage nai ada e twna laa kho. Nang rui Kathai nkhavmei #18 tuang chepaek hei sin bam ethei, kabamv-bamv khou tei miancgut nuh the. 

////
Tingkwm phay-phay mbu guangmei tangv mituang kalangv kanei hei KARIAK twna Latdyng Guangc khou thay guang kan e.

////
kumna GAYCHAMV twna kathancmei khou thay e. Milangv kanei hei makumh zauc o, rimmei hiak hei rui Baibal tuang kaduan gutmei khou kage nchamcmei nunc ta alamlouna hylou bam e.  Kalamthu, Kaguangcmei khatni kathancmei tuang kahouhmei langv khou rui 
////
latdyng kaneimei tuang baihmei thouduak guay ndauhlou e...ntau aniu rui howpuni the.  Gaithe...

NAIBAM THE “KAHOUHMEI LAT-HY” Baibal tuang kalangv guayna khou rui e.  Kahouhmei lat-hy nunc thei hei nzuanvna…Kaguangc khou rui Riak twna khatni Kathancmeikhou Gaychamv twna thay e. Kalangv akhat biak laapat zauc kho.

=============================

Ω9.65.06.10 [4]

Katangv khou naidatmei zauc ada nuhmei lat-ge hei, 2 le 6 the.  

////
Mi lang tihei kaguangcmei khou RUANRY twna kaw the khatni
////
kathancmei khou Latdiutatmeinunc Taanruai twna kaw e.  Kumnani sanuh e, 

////
mituang baibal langv kanei hei rui kahouhmei lat-hy khou patkanmei guay tuang phy swna ndauhlou e...kalangv 1 lev 5 khou e.  Kumthena, kaguangcmei khou Riak lev Ruanvry nai ethei khatni, kathancmei khou Gaychamvmei lev Taanruai hei nai ethei…

////
…Katangv khou tabui naitha? Suaimakna, ruanvry tuang kaganv khatni katuang chapriak kathuic khou rui hyloumei buk hei nai the.

=============================

Ω9.65.06.11 [3]

Kumna…mikhou hei kalangv 3 hei Kaguangcmei khou khatni 7 hei kathancmei khou alamlou puni.
////
Kachavna khou mihei CHWNHY twna Kaguangcmei khou kaw e
////
kumna TATDYN twna Kathancmei khou kaw e.  

////
Kaneineimei khou, hyloumei hei kahumei kalangv kanei khou patkanmei thouduak nunc tateic mundawmei swna phungc pat the.
=============================

Ω9.65.06.12 [2]

Nkhamhmei swna...kalang 4 lev 8...Baibal khou mituang langv hei, hyloumei latrik akhat swna, Judeamei-Khristianmei riak khou hamhna baihmei ravchap khou thaimak ge. 
////
Milangvnunc hei MUHZWNGNUNC twna Kaguangcmei khou thay e khatni 
////
NDAUHLOUMEI buk swna kathancmei khou thay the. Miguay lam hei daicna nchamgut puni the.

Ω9.65.06.13 [4]
Kalam kathanc kasaekc hei ntau thu miktunna zaucgut nuh the.  Karuc khou zauc ethei, “aniw lwmmei tuang kabi swmei lat-hy” tumei hei kalang nthanna kaduan naina khatni kabah naina kalamnunc tei duancthaulou e…twna nih zaw nuh e.  

////
Kalangv kaguay khou kahouhmei lat-hy nai e...

////
…mikhou tei patbammei thouduak guay tuang ruanvry nai the...

////
…kumhmei rui rylou bammei lat-hy pwm sw guang e...

////
…dinc kasuakcloumei lat-hy kanei swna guangnimei charyn daihmei thouduak nunc ta howducna luailou e. 

=============================

Ω9.65.06.14 [4]

Tiki kalam mpeyna rui Baibal tuang kabiswmei thiak-riak hei sa nthanlou e.  Kathai nkhavmei #18 hei sinbam ethei, nang rui tatdyn azuh khatni kasing azuh, nang duan tihei kaduan naina guangnimei tateic zaucna bam khou nkhavlou puni.

////
[kathai nkhamei chepaek tei mit kan the] … KARIAT A khou rui kahouh the…

////
nang tuang Baibal hei kaganv saengckanmei lungc khou hylou kan e…kandih biak khou rui machak ethei...tingkwm 1600 e.   

////
Miganv guay khou tei... KARIAT B...mitei HYMEI 40 mbu rui hyloumei nunc tei duanc kariulou tuang e, kaniw tei kaniw ramlung baibaihmei nunc raana e.... 

////
[katangv khou  milam khou rui mbugut mei]

…guanghnunc, tadutthaibang danvmei, sianv rymeinunc, chwnhymeinunc, amuh nunc, rihmei zayloumeinunc kumna kaniu ganv khou ...khatni aniw ganv khou meinunc khou tingmikthuih ariumei Raguangc tuang nthukmei chamv phunghmeinunc.

=============================

Ω9.65.06.15 [2]

Latrikbuk guay khou rui, latrik dip guay khou, kachucloumei hei 

////
latdwn daihmei akhatna de...KARIAT C...RAVGUANGC HYM.  

////
Mi latdwn hei tabui zaeng khang?  Kazaengthu Ravguangc hym ta thayreymakmei hei Khristamei tuang taanv guayta kabiswliangna zaykariuloumei lam ta tatkaan tu e.  Gaychamv dinc ndauhmei duan hei nthuihna taanc kho tuethei, reyliangmei khou, aniw rui Raguangc hym tidaih khang rui gaychamv dinc ndauhmei bam tuang e twna zanggai nina hamhmakna cho?

=============================

Ω9.65.06.16 [4]

KARIAT D kabiak kaneimei khou...Kabuk khou kabiswliangna langcpatloumei tei hykey tho, aniw rui thayna bammei guay tei the. Ntauthu Kathai nkhamei rui minunc hei kazauhna langcpatlou the… 

////
…mbaibiak rui, LATDYNG GUANGC, 

////
…nzat biak rui, LATDYNG THANH. 

Latdyngnunc kathai kanmei tei ningtow kho, Aniw rui thaypatmei thu milat nunc tei heikumcna ni sin nuh e…

////
KAGUANGCMEI NUHNAHMEI khatni KATHANCMEI NUHNAHMEI... hamhthei
////
RAVGUANGC TUANG KAGUANGCMEI NYNG khatni RAVGUANGC TUANG KATHANCMEI NYNG.

=============================

Ω9.65.06.17 [3]

Latdyng kanei-neimei khou langcpatloumei kang tei adih daic cho? 

Kasaekc thu duinamei tatdyn nunc nih kazauh e. 

////
KARIAT E...Latdyng Guangc khou KABUK 39 e...khatni
////
Kathanc khou KABUK 27 nai e.  Nang ningtow gay khang nkhav nuhmei thiak mikhou nai the...

////
….mbaibiak khou rui kasing 39... 3 liang 9 ethei 27 nai the.  Kumna 39 khou rui 27 khou souclou the.  Mithiak hei ningtow gay the.

=============================

Ω9.65.06.18 [2]

Ntauthu lat guay hei tukumnni? Mihei rui KARIAT F khou guang the.  

////
Hyloureymei lat-hy ling nunc khou tei thu, Latdyng Guangc hei geihmei thu Ibrimei lat khou hylou e, mihei Jihudimei reynungc sinswloumei lat rui e. 
////
 Tiki Latdyng thanh khou thu, miganv khou sinsw bammei lat khou geihmei khou hylou e– Grikmei lat the. Latdyng Kanei-neimei bamv kasaekc khou khou reynungc Neihpat Daengmei anamei lat baihmei nunc nih kararak sinswlou e. 
=============================

Ω9.65.06.19 [4]

Tiki Kabuk tihei liamc padakpatna kalang tipatnuhmei thiak naicho?  Lat khang kiu…Latkaeng akhat kanei rui Latdyng kanei lam dinclou nuh ethei tabui latkaeng nunc nang sinsw ni?  

Mikhou kasaekcna dinclou e.

////
Reimei khou, KARIAT G HEI KABIAK KANEI KHOU.... Latdyng Guangc rui RIAK ganv ta dinc e, 

////
Latdyng Thanh rui ZAUZIAN ganv dinc e, mihei mansei le Ravguangc kak khou kariang daicthaumei khou khaklangc daihmei e.
////
Latdyng Thanh hei LATRIANV ganv e twna gansaekc rui sa e, 

////
Kathanc khou rui, mihei TINTHUIHLOUMEI ganv e. 

Mituang alam nuhmei thiak guay khou hei, aniw rui kathai kanmei latdyng latrian nunc …khatni tingkwm phay-phay mbu tuang ruanry chamraeng how puni!

=============================

Ω9.65.06.20 [0]

Ntauthu telescope kanei how e, kabiak kanei thangc puanc tari tatna bammei... akhat rui Baibal bangbi khou, Thaureymei buk khou e...akhat rui nganvloumei biak khou e, Ndauhloumei khou e... 

=============================

Ω9.65.06.21 [3]

...katangv khou KARIAT H...Latdyng Guangc khou, TELESCOPE lianvlou e
////
NGANVMAKMEI KAHUNUNGC thangc tihow duclou e. 

Latdyng Thanh biak thangc rui, 

////
TELESCOPE baihmei e, 

////
mihei rui NGANVMAKMEI GUANGNIMEI biak souclou e.  

Mituang telescope rui dinhmei hei Kabuk tuang katin chuymei buk nei nah khou piunuhmei e twmei ningtowlou o. Hylouna bammei guay tuang kariau swmei buk nei swna lalou o.

=============================

Ω9.65.06.22 [5]

Kariat I…Ntauthu nang lung khou TELESCOPE kanei swna naibammei khou tei rui 

////
MICROSCOPE akhatna khang tiguanhlou o… Latdyng guangc biak khou e.  Mihei baibal tuang pary luanv khou kabiak kalaic daic guangmei bamv e. 
////
RIAK ganv khou tei… THAUREYMEI KALANGV 12 khou… Baibal khou nganvmakmei kahunungc lam rac taek bat twlouna...Meic gankhat, katuang kaikhunc, Ravguangc khou lwmlou changhmei nunc panty gaymei lam khou souctunlou e. 

////
Mimei kiu Abraham the.  Katuang charynmei pary hei Thaureymei 12 khou aniw latow e… Ningtow dai Kadic…Kathw…Suaihiam tumei tei?  Aniw ningtow e mipu hei Ruanvry hythaurey khou naimei kapanty lungc chuyna lungclianvloumei pu e. Kamei hei reynungc duancloumei pary hamh e. 

////
Kumna…MICROSCOPE twn hei nganvmakmei kahunungc ta zaucna aniu tuang Baibal mikzuat ti ndwn nuh e…tumeithu mipu gaankhat tuang mikzuat khou tei ti nthiamv keyna zauh khang e – Baibal tuang microscope hei sinna: Abraham ta zauh khang e. 

////
 Mitei kapanty the, kalung rui kahawmei khatni Ravguangc rui zayloumei khou lwmlou primei rui Baibal tuang daickanmei Ruanvry tuang kasu swguang e---Kabuk 66 khou, khatni aniw panty khou nganv taanv taanclouna ntauni aniw lwnlung tiguanlihlou bam e.

=============================

Ω9.65.06.23 [0]

Kumna…mihei ni kathiak khat re.....riatloumei hiak kanei tei rui J twna hylou the.  Baibal tihei TELESCOPE 2 khatni MICROSCOPE 1 bangc khou hylou kaduai e twna lanuh e.  Abraham panty tihei saminclouna – microscope khou zauc pukhou meic daihmei akhat swna la e –– mihei “Lungning khou Baibal lam thaymei” khou kabiswmei e.

=============================

Ω9.65.06.24 [1]

“Laanclou bammei Baibal” tumei lam khou tabui bui lamkathai kan cho twmei ningtow khang rui duinana zauc key kho. 
////
Jisu Khrista tuang Kros hei rui kabiswmei lam kaguai ta zay kariuloumei KASU SWMEI BAMV the. Ntauthu Ravguangc lat hei– katuang ruanry naiguangmei kaganv luanv hei nthanna thaynuh the…

=============================

Ω9.65.06.25 [1]









…Mihei kalangv naina khuam kaduailoumei kabah naimei khatni lwmnuhmei Lat-hy nunc e!

Abraham tuang lungc chuyloumei panty…Latrianv latdyng rui lianvloumei hei rui …. Baibal tuang kaganv luanv khou naimei thouduak guay khou zayguanglou e….

////
Mihei Poubauhmei Jisu Khrista tuang duanv khatni naireymei phuamling rui kandih kapwm zinlik patmei khou tiguang tangclou e!  Gaychanghmei nthuihmei lat-hy e, aniu khang tiguangtanghmei khatni latrianv e!

Ntauthu…katumhmei lungc khou…Laanclou bammei Baibal khou tabui twn gut tangc tha twmei duinana zauc key kho.

Ω9.65.06.26 [5]

Nang rui Kathai Nkhavmei #18 hei sinsw bam ethei…kadip tuang kabangc chuymei khou naimei Latdyng Guangc khatni Kathanc khou rui tiloumei zauc kida nuhmei puatbamv tiloumei tei suic o.  

Riak khatni Gaychamv rui phungc guangloumei hei ruanvry tuang
////
…THAI…RUANVRY NUNC khatni TAANRUAI nunc; mihei rui tabui tidaic thaulou cho tuethei 

////
…CHAPRIAK; mihei rui tinaimei hei, 

//// 
…kapwm swmei LAT-HY nunc…CHWNHY BUK nunc khatni TATDYN nunc hei e, Baibal khou baic taph tapmei langv kanei hei gancrulou the mikiu thu, 

////
…MUHZWNGNUNC khatni 

///
…NDAUHLOUMEI hei the.
===============================

Ω9.65.06.27 [0]

Ntauthu nkhamhmei swna, Kathai Nkhavmei #33 rui zauc nkhav pukhou, LAANCLOU BAMMEI BAIBAL khou   nthukna taanvsw bammei hei mihei the.  Hylou bammei hei tingkwm chingkhatna phay charuk huthangc rui gaanv 40 mbu rui kaganv khou tuang daickanmei riak khatni mansei rui lungctowloumei luanv thei layna e…

=============================

Ω9.65.06.28 [0]

Latdwn akhat hei, paryluanv guay khou, ruanvry khou, khatni nchamloumei khou…Ravguangc hym khou…lwnlianv nthanlou e. =============================

Ω9.65.06.29 [0]

Kalangv kanei swna tipatlou e, tingkwm phay-phay mbu guangmei tangv mitihei…Latdyng Guangc khatni Latdyng Thanh twna kaw the…

=============================

Ω9.65.06.30 [0]

Kabuk 39 swna Latdyng Guangc khou khatni kabuk 27 swna Latdyng Thanh khou nai e.

=============================

Ω9.65.06.31 [0]

Kaguangcmei hei…geihmei rui Ibrimei Lat khou e… Kathancmei rui…Grikmei Lat khou hylou e.

=============================

Ω9.65.06.32 [0]

Lat-riaw swna kalam kanei hei rui kadip guayna khou naitan-tan e…Kaguangcmei khou rui Riak khatni Kathancmei khou rui Zauzian tumei hei e…mbuna… makumhlou nuhmei e…

=============================

Ω9.65.06.33 [0]

Kaguangcmei latrianv nunc…kathancmei khou tii nthuihloumei…

=============================

Ω9.65.06.34 [0]

Mitangv tei Baibal tihei zauc duc nuhmei telescope rui laancpatlouna mbanghloudatmei nai e…Latdyng Guangc khou, telescope hei rui kandih khatni mbaanv tuang ducliangmei kahunungc thangc zauc e… Kathanc khou rui…Nganvmakmei kahunungc…telescope hei rui nganvmakmei guangnimei ta zauc e.

=============================
Ω9.65.06.35 [0]

Mitangv tei zaucduc nuhmei telescope nunc khou rui daicna zauc bammei khou rui,

Meic gankhatna khou zauctun dat the, Abrahamta e, Baibal tuang microscope khou ...Hylouna naimei guay hei Ravguangc rui nchumhmei taanhmei kapammei khang taancloumei khou rui nai guang e…

=============================

Ω9.65.06.36 [0]

Thaureymei tuang reymei langv khou…daihmei lam nunc tei katuanv ti nchumh keyna, meic gankhat lam phupat the, Abraham lam e…heitangv kakhou rui tidaicpatna Ringhbamv Chamraeng daihmei hei lianvlou the, Messia khatni katuang Gaychamv guangnimei ta, mitangv rui Lwmloumei kaguay khou kandih kwn likna ntau ganv khou taanv taanclou bammei  hei lianvlou e.

=============================

Ω9.65.06.37 [0]

Nkhamhmei swna …telescope kanei…microscope akhat twna how e…mihei rui baansin swna Nthanmei Latrik kapwm tihei hownuh the.

=============================

Ω9.65.06.38 [0]

Mikiuthu nang tuang Baibal hei the…liamc padak patna lou kariulou datmei tuang e…

=============================

Ω9.65.06.39 [0]

…mihei rui daihmei kanganv maekmei katuang Latdwn hei tukumhna duancthaulou khatni tatgut bam tumei hei nthanna lianvlou e… 

=============================

Ω9.65.06.40 [0]

RAVGUANGC HYM. KATUANG AKHATNAMEI CHAMV RUI BAIHMEI GUAY TA ZYN E!   Aniu khang Kros tuang hymdaihmei chamv khatni Gulomeipu tuang tingsaeng ringhmei kaipat kakhou neymei guay khang tilou the. 

=============================

Ω9.65.06.41 [0]

LATDWN
=============================

Ω9.65.06.42 [0]

MIWMEI LIPH
===========================

KALANGV 6 LUAILOUMEI 
1

